
GOUVÈNÈ CUOMO ANONSE $10 MILYON POU MODÈNIZE REZO ELEKTRIK NEW YORK  

 

Finansman ap sipòte Plan Otowout Enèjetik pou Devlope Teknoloji "Rezo Entelijan" pou Amelyore 

Distribisyon Kouran, Fè Pwomosyon Enèji Pwòp epi Diminye Kou a pou Konsomatè  

 

Gouvènè Andrew M. Cuomo te anonse jodi a gen $10 milyon ki disponib pou ankouraje nouvo teknoloji 

“Rezo Entelijan” ki pral ede refè rezo elektrik Eta New York pou akomode yon apwovizyonman divès 

sous pwodiksyon elektrisite, ki gen ladan plis enèji pwòp, amelyore pèfòmans rezo, diminye enpak 

anviwònmantal ak konsomasyon enèji ak pi piti kou pou kliyan.  

Finansman ki disponib lan fè pati Plan Otowout Enèjetik Gouvènè a, ki mande pwojè inovatè pou ede 

diminye gwo presyon demann sou sistèm elektrik la epi diminye kou ki asosye ak li yo, entegre sous 

kouran entèmitan, tankou van ak solèy, ranfòse sekirite sistèm lan, epi amelyore solidite jeneral li.  

“Finansman sa pral sipòte pwojè inovatè pou egzekite Plan Otowout Enèjetik nou an epi fè rezo elektrik 

New York la tounen youn nan rezo ki pi avanse nan nasyon an,” te deklare Gouvènè Cuomo. 

“Modènizasyon rezo elektrik la pa pral sèlman ede nou rezoud pwoblèm aktyèl yo nan demann, efikasite 

ak kou pou kliyan, men tou pral tabli New York kòm yon lidè nan pratik enèji entelijan pandan ane k ap 

vini yo.” 

 

“Pwogram sa reprezante yon eleman enpòtan nan Plan an pou modènize ak amelyore rezo elektrik New 

York. Yo dwe konsidere teknoloji  inovatè lè y ap chèche devlope rezo elektrik pou ane kap vini yo,” te 

deklare Francis J. Murray Jr., Prezidan  ak Direktè Jeneral, New York State Energy Research and 

Development Authority (NYSERDA). “Anba lidèchip Gouvènè Cuomo, eta a te ogmante pwodiksyon enèji 

pwòp li pandan l ap devlope anmenm tan yon rezo pi rezistan, pi solid eki pa konsome anpil enèji.” 

 

“Youn nan eleman aksyon Plan Otowout Enèjetik Gouvènè Cuomo a se aplikasyon teknoloji rezo 

entelijan pou nouvo sistèm kouran elektrik New York,” te deklare Ko-prezidan Energy Highway Task 

Force—Gil C. Quiniones, Prezidan ak Direktè Jeneral York Power Authority, ak Joseph Martens, Manm 

Komisyon Depatman Pwoteksyon Anviwònman Eta New York. “Nouvo teknoloji sofistike sa yo pral jwe 

yon wòl esansyèl  nan modènizasyon enfrastrikti enèji ansyen eta a nan kad yon patenarya sektè prive-

piblik anbisye pou transfòme sistèm kouran elektrik lan pou yon ekonomi 21yèm syèk.”  

Se NYSERDA kap jere finansman an atravè yon pwosesis konpetitif  nan kad Pwogram Rezo Entelijan 

Transmisyon ak Distribisyon Elektrisite li a. Pwojè ka sipòte rechèch, etid jeni, pwojè devlopman ak 

demonstrasyon pwodi ki amelyore solidite, efikasite, kalite ak pèfomans jeneral sistèm livrezon 

elektrisite a nan Eta New York.  

 

Òf yo dwe montre ap gen avantaj piblik enpòtan nan tout eta a epi mete chif sou tout enpak enèjetik, 

anviwonmantal ak ekonomik. Moun k ap fè òf yo dwe prevwa yon pataj kou yo. 

 

Òf pou premye pati pwogram lan dwe rive nan dat 14 dawout pou pi ta epi dezyèm seri òf yo dwe rive 

nan dat 12 fev. 2014 pou pi ta.  

 

Jiska jounen jodi a, pwogram Rezo Entelijan NYSERDA te prevwa $24 milyon nan sibvansyon pou 

rechèch, pwojè devlopman ak demonstrasyon, ki te konplete ak $31milyon nan finansman sektè prive 

plis $120 milyon nan finansman  federal.  

 

Inisyativ Otowout Enèjetik la, ki te entwodi nan diskou sou Eta Eta 2012 gouvènè a, te konsevwa pou 

asire rezo enèji New York la se li ki pi avanse nan nasyon an epi ankouraje plis envestisman komèsyal 

nan eta a. Plan an prevwa 3.200 megawatt nan nouvo kapasite pwodiksyon ak transmisyon atravè 

strateji sa yo tankou pwodiksyon enèji renouvlab, modènizasyon izin elektrisite, envestisman nan 

amelyorasyon transmisyon ek devlopman teknoloji Rezo Entelijan. Pou plis enfòmasyon sou Plan 

Otowout Enèjetik la, tranpri ale sou www.nyenergyhighway.com.  

 

Pou wè apèl dòf pou Rezo Entelijan an, tanpri ale sou www.nyserda.ny.gov/PON2715.  

